
ВЕРАСНЯ
1 ВЕРАСНЯ 1939 ГОДА фашысцкая Германія і Славакія напалі на Польшчу. Бамбавікі скінулі бомбы на польскія гарады, пяхотныя і танкавыя дывізіі перасяклі межы. На Ліду была накіравана 2-ая нямецкая бамбавальная група. Стартаваўшы ў 5.45 з аэрадрома Гердаўэн першая эскадрылья пралётам праз Сувалкі і Гародню нанесла ўдар па Лідскім аэрадроме. Нямецкі самалёт скінуў 6 бомбаў. Адразу загінулі 22 чалавекі. Было зразумела: вайна пачалася. 

1 ВЕРАСНЯ 1945 ГОДА ў мястэчку Бярозаўка было створана рамеснае вучылішча №17. Яго першым дырэктарам стаў І.М. Шатаў. Пасля 2 выпускаў вучылішча спыніла сваю дзейнасць. 

1 ВЕРАСНЯ 1982 ГОДА ў Бярозаўцы на базе школы майстроў шклозавода “Нёман” адчыніла свае дзверы тэхнічнае вучылішча пад назвай “Нёманскае тэхнічная вучылішча №159 шкляной прамысловасці”. У ліпені 1984 года яно стала Нёманскім сярэднім прафесійна-тэхнічным вучылішчам №116 шкляной прамысловасці.

 ВЕРАСНЯ    

12 ВЕРАСНЯ 1900 ГОДА ў г.п. Лецічаў Хмяльніцкай вобласці 
на  радзіўся Мікалай Сяргеевіч Аслікоўскі, Герой Савецкага
Саюза (1945). У Чырвонай арміі знаходзіўся з 1919 года, быў
удзельнікам грамадзянскай вайны. У Айчынную вайну
ўдзельнічаў у Маскоўскай бітве, Беларускай аперацыі 1944. Трэці
гвардзейскі кавалерыйскі копус пад камандаваннем генерал-
лейтэнанта М. Аслікоўскага вызваліў Ліду і Лідскі раён 8 ліпеня
1944 года. Корпусу прысвоена ганаровае найменне “Гродзенскі”.
                                    Ганаровы грамадзянін горада Ліда, дзе яго іменем названа вуліца.

ВЕРАСНЯ
Мікалай Мікалаевіч Дзікевіч нарадзіўся 20 ВЕРАСНЯ 1924 ГОДА ў вёсцы Дзітрыкі Беліцкай гміны Лідскага Павета. Да 1936 года вучыўся ў Дзітрыкаўскай чатырохкласнай школе, у 1939 г. закончыў Ганчарскую паўтэхную школу, у 1945 г. – Лідскае педвучылішча, пачаў настаўніцкую працу. Служыў у арміі (1946-1947). Закончыў Мінскі інстытут фізічнай культуры. 46 гадоў працаваў настаўнікам у школах Лідчыны. З іх – 44 у Нёманскай (Сялецкай). Узнагароджаны медалямі “За доблесную працу” (1970), “За працоўную доблесць” (1981).

Аўтар краязнаўчых кніг “Дзітрыкі. Згукі заснулай цывілізацыі”, “Сялец. Прынёманская рэчаіснасць”. 

ВЕРАСНЯ
 “Лідская газета” – дзяржаўнае выданне. Адлік яе гісторыі вядзецца з памятнага верасня 1939 года, калі Заходняя і Ўсходняя Беларусь уз’ядналіся, сталі адзінай дзяржавай у складзе Савецкага Саюза. Першы нумар газеты “Уперад”, папярэдніцы “Лідскай газеты”, выйшаў 30 ВЕРАСНЯ 1939 ГОДА, праз пару тыдняў пасля прыходу на заходне-беларускія землі воінаў Чырвонай арміі. Першыя нумары раёнкі ў мажорных танах адлюстроўвалі новае жыццё, якое забурліла на Лідчыне пасля ўз’яднання з БССР. Галоўным герояем “Уперад” стаў чалавек працы, сціплы будаўнік гэтага новага жыцця. 

У 1939-1941 гг. у газеце працавалі два вядомыя беларускія паэты – Валянцін Таўлай і Ніна Тарас. Яны паклалі пачатак згуртаванню пры рэдакцыі паэтаў і празаікаў Лідчыны. І па сённяшні дзень у газеце перыядычна выходзіць літаратурная старонка, дзе публікуюцца творы мясцовых літаратараў – сяброў створанага пры рэдакцыі літаб’яднання  “Суквецце”.

З пачаткам вайны выданне газеты было спынена амаль на два гады, аднак 1 чэрвеня 1943 года адноўлена. Рэдактарам падпольнай газеты “Уперад” на працягу 2 месяцаў быў партызан Г.Г. Коган. Калі ён загінуў, рэдактарам быў названчаны таксама партызан Ю.Б. Драгун.

Газета некалькі разоў мяняла сваю назву: у 1962 годзе “Уперад” была перайменавана ў “Сцяг працы”, аднак праз чатыры гады зноў стала называцца “Уперад”; у снежні 1991 года выданне атрымала назву “Лідская газета”, якую носіць і па сённяшні дзень. Галоўнымі рэдактарамі ў розныя часы былі Н.І. Спаткай, А.Л. Гарэлік, А.В. Богуш, А.В. Жалкоўскі, А.П. Бяспалы, І.В. Швакель, К.А. Серафіновіч.

У 2006 годзе “Лідская газета” стала лаўрэатам рэспубліканскага конкурсу “Залатое пяро”.

        ЛІСТАПАДА
Міхась Іванавіч Мельнік нарадзіўся 7 лістапада 1949 года ў вёсцы Майсеевічы Асіповіцкага раёна Магілёўскай вобласці ў сям'і калгаснікаў. Вучыўся ў Гарадзенскім ПТВ-49 хімікаў, некаторы час працаваў слесарам-інструментальшчыкам на заводзе гандлёвага машынабудавання ў Гародні. У 1972 годзе скончыў філфак Гарадзенскага педінстытута імя Янкі Купалы. Працаваў настаўнікам беларускай мовы і літаратуры Астравецкай СШ, а пасля тэрміновай службы ў шэрагах Савецкай Арміі - намеснікам дырэктара Красноўскай і Голдаўскай сярэдніх школ Лідскага раёна; у 1980 годзе быў абраны старшынём прафсаюзнага камітэту Лідскага СПТВ № 55 механізацыі меліярацыйных работ.

3 1984 года выкладае беларускую мову і літаратуру ў Лідскай педнавучальні (з 2001 года - Лідскі педкаледж, з 2006 года - Лідскі каледж Гарадзенскага дзяржаўнага ўніверсітэта імя Я. Купалы). Адначасова займаў пасаду старшыні прафкаму гэтай навучальнай установы. Міхась Іванавіч вядомы як творчы і дасведчаны педагог, якому ўласцівы высокі прафесіяналізм, добрасумленныя адносіны да працы. Карыстаецца заслужаным аўтарытэтам і павагай сярод педагогаў і навучэнцаў.
3 першых гадоў сваёй педагагічнай дзейнасці Міхася Іванавіча хвалявала праблема адраджэння беларускай культуры, вывучэння роднай мовы ў школах і навучальных установах, нават на розных прадпрыемствах і ў арганізацыях.
Ужо маючы пасаду старшыні прафкаму, яшчэ ў 80-я гады, Міхась Мельнік стаў ініцыятарам адкрыцця ў раённай газеце рубрыкі "Беларуская мова і мы". Змешчаны ў ёй артыкул аб праблемах роднай мовы "Без яе мы станем нямымі" (кастрычнік 1989 года) ускалыхнуў грамадскую думку ў горадзе.
Паглыбленае вывучэнне беларускай мовы пачалося з СШ № 13, потым пайшло распаўсюджвацца на іншыя школы горада і раёна. Падтрымку школе пачаў аказваць калектыў Лідскай педнавучальні, які ўзяў над ёй шэфства. I тут ужо не абышлося без Міхася Іванавіча. Па яго ініцыятыве ў навучальні было створана літаб'яднанне "Крынічка", якое наведвалі і школьнікі, наладжаны выпуск двух рукапісных часопісаў "Вытокі" і "Рунь", штомесячнай насценгазеты "Крынічка".
Міхась Іванавіч Мельнік - ініцыятар стварэння ў Лідзе Таварыства беларускай мовы імя Францішка Скарыны. У жніўні 1989 года ён становіцца старшынём аргакамітэту па стварэнні гэтай арганізацыі, а ў канцы таго ж года - старшынём гарадской рады створанага ТБМ. Адказную пасаду ён займаў на працягу васьмі гадоў. За гэты час таварыства зрабіла многае ў адраджэнні беларускай культуры ў горадзе. Ужо напачатку існавання ТБМ, дзякуючы выступленню Міхася Мельніка, адбылося адкрыццё з-пад тынку мемарыяльнай дошкі ў гонар Людвіка Нарбута - аднаго з паплечнікаў К. Каліноўскага. У 1993 годзе, дзякуючы ў першую чаргу намаганням Міхася Мельніка, у Лідзе быў адкрыты другі ў краіне помнік вялікаму першадрукару і асветніку Францішку Скарыне (адкрыццё адбылося 25 ліпеня 1993 года, скульптар - Валяр'ян Янушкевіч). Міхась Іванавіч узначальвае арганізацыю ТБМ Лідскага каледжа - адну з самых буйных у Беларусі.
Але гэтым яшчэ не вычэрпваецца дзейнасць Міхася Мельніка на ніве адраджэння беларускай культуры. Ён - дасведчаны педагог, адметны паэт, выдатнік адукацыі Рэспублікі Беларусь (1995 г), выбіраўся народным дэпутатам Гарадзенскага абласнога Савета народных дэпутатаў па Маладзёжнай выбарчай акрузе № 51 (1990-1995 гг), уваходзіў у склад тапанімічнай камісіі пры Прэзідыуме Вярхоўнага Савета Рэспублікі Беларусь (1992-1994 гг).

        СНЕЖНЯ

Данута Бічэль была адной з вялікага гурту маладых, што пайшлі ў літаратуру пераважна з філалагічных факультэтаў і праз веды, адукацыю стараліся самаідэнтыфікавацца, развіць у сабе жывую душу, каб спраўней паслужыць роднай зямлі з дапамогай слова. Паэтэса, як і яе равеснікі, хутка творча расла, фармавалася як індывідуальнасць. Яе лірыка адметная шчодрасцю пачуццяў, глыбокім драматызмам, значнасцю думак пра свой край і народ. 

Нарадзілася Данута Янаўна Бічэль (у замужжы Загнетава) 3 снежня 1937 г. у вёсцы Біскупцы Лідскага раёна Гарадзенскай вобласці. Бацька, як старэйшы ў сялянскай сям'і, зямельнага надзелу не атрымаў, таму кідаўся ў заробкі. У выніку купіў кавалак зямлі і пабудаваў на ёй хату. Тут, на хутары Загасцінец, у прыгожай прыродным наваколлем мясціне прайшло дзяцінства паэтэсы. Вучылася ў школе ў няблізкіх Біскупцах, затым у Дакудаве. Скончыла на выдатна сямігодку ў Карнілках. 
Чытала тады не вельмі шмат. Сярод ранніх кніг - Я. Купала, А. Міцкевіч, Г. Сянкевіч. Найбольш паўплывала на развіццё паэтычнага светаадчування родная песня, якая часта чулася і ў хаце, і на блізкай палявой дарозе ў вячэрні час.
У 1953 г. паступіла ў Лідскую педвучэльню. Тут выступала з вершамі са сцэны, мела ўжо два сшыткі сваіх твораў. Толькі пісаліся яны звычайна дома, у лесе нават. Педвучэльню скончыла ў Наваградку, бо Лідская была расфармавана. Хадзіла ў Наваградку на пасяджэнні раённага літаб'яднання. У 1957 г. пераступіла парог Гарадзенскага педінстытута, стала студэнткай беларускага аддзялення гістарычна-філалагічнага факультэта. Праз год газета "Літаратура і мастацтва" змясціла яе верш "Роднае слова" - распеўны, радасны, напоўнены пачуццямі любові да Бацькаўшчыны, удзячнасці ёй. Цяпер паэзія ўсё больш становіцца справаю жыцця.
Раннія вершы Д. Бічэль лірычна светлыя, чыстыя, празрыстыя па настроі. Гэтыя асаблівасці першых зборнікаў яе лірыкі "Дзявочае сэрца" (1961) і "Нёман ідзе" (1964) добра былі адзначаны крытыкай, якая дружна адгукнулася на кніжкі маладой паэтэсы і высока ацаніла шчырасць і хараство споведзі юнай душы. У кнігах Д. Бічэль 70-х гадоў - "До-ля" (1972), "Ты - гэта ты" (1976), зборніку выбраных твораў "Браткі" (1979) - працягваецца паварот аўтаркі да народных крыніц жыццядзейнасці, да хараства ў яго народным уяўленні. Гэта быў досыць рашучы паварот да прозы чалавечага быцця, у якой месціцца, на думку аўтаркі, яго паэтычная сутнасць. Аб'ектам паэтычнага засваення становіцца тут самы разнастайны свет, у тым ліку вясковы побыт з яго звычаямі, будзённымі рэчамі, лекавымі зёлкамі, бабулямі і ўнукамі, сабакам Жулікам. Лірычная гераіня нарэшце асмельваецца скупянуцца ў гэтай першароднай стыхіі традыцыйнага нават патрыярхальнага жыцця, спазнаць яго смак. I менавіта тут адчувае сябе ў цэнтры Сусвету. 

СТУДЗЕНЯ
Лідскі раён быў створаны з цэнтрам у горадзе Ліда паводле ўказа Прэзідыума Вярхоўнага Савета БССР ад 15 СТУДЗЕНЯ 1940 ГОДА у складзе Баранавіцкай вобласці. У склад раёна поўнасцю ўвайшлі Белагрудская і Лідская воласці, а таксама часткі Беліцкай, Ваверскай, Дакудаўскай і Жырмунскай валасцей былога Лідскага павета.

Тэрыторыя раёна складала 1249 квадратных кіламетраў, насельніцтва – 79576 чалавек (разам з г. Ліда). У раёне налічвалася 469 населеных пунктаў. У Лідзе налічвалася 36000 жыхароў. 

СТУДЗЕНЯ
21 СТУДЗЕНЯ 1951 ГОДА ў вёсцы Банцавічы Лідскага раёна нарадзілася беларуская спявачка Радзько Ганна Станіславаўна. Вучылася яна ў сярэдніх школах №6 і №2 г. Ліды. Са школьных гадоў захаплялася маляваннем, а пасля заканчэння сяэдняй школы працавала мастаком у Лідскім будтрэсце №19. Вольны э час аддавала песні. Гэтая любоў прывяла дзяўчыну ў народны ансамбль песні і танца “Лідчанка”. З поспехам выступала ў хоры, выконвала сольныя нумары. У ансамблі расло выканаўчае майстэрства Ганны Радзько. Яна скончыла Мінскае музыкальнае вучылішча імя Глінкі, Беларускі універсітэт культуры (факультэт харавога дырыжыравання). У 1971 годзе стала салісткай Белтэлерадыёкампаніі. Наша зямлячка рэалізавала сябе на сцэне і ў эфіры. Аб чым сведчыць прысваенне Ганне Радзько ганаровага звання заслужанай артысткі БССР (1982).

САКАВІКА
14 САКАВІКА 1940 ГОДА ў гарадской бібліятэцы была праведзена сустрэча яе работнікаў і чытачоў з беларускімі паэтамі Я.Купалам, П. Глебкам, В.Таўлаем, Н.Тарас і А.Іверсам.

            [image: image26.png]


                          [image: image27.png]



На гэтай сустрэчы Я. Купала падарыў бібліятэцы сваю кнігу “Над ракой Арэсай” 1937 года выдання. Гэта была першая беларуская кніжка ў бібліятэцы. Дагэтуль там меліся толькі польскія і яўрэйскія кнігі. У адказ бібліятэкары падарылі Я.Купалу зборнік вершаў Марылі Канапніцкай “Паэзія” на польскай мове. Пазней паэт паклапаціўся аб папаўненні бібліятэчнага фонду кнігамі беларускіх і рускіх савецкіх пісьменнікаў. Сёння гарадская бібліятэка і адна з вуліц горада носяць імя паэта.

САКАВІКА
Мазітава Святлана Апанасаўна - кіраўнік калектыва аўтарскай песні "Творчая музычная майстэрня "Родник"; лаўрэат рэспубліканскіх конкурсаў;выкладчык вышэйшай катэгорыі музыкі і спеваў Установы адукацыі "Гарадзенскі дзяржаўны ўніверсітэт імя Янкі Купалы, Лідскі каледж; старшыня ЦК музыкі і спеваў УА ГрДУ імя Я. Купалы, Лідскі каледж (з 2011 г. па 2014 г.).

Нарадзілася 20 сакавіка 1958 г. у г. Лідзе.
Бацька - Куцярніцкі Апанас Кузьміч - майстар Лідскай абутковай фабрыкі
Маці - Куцярніцкая Зоя Антонаўна - выкладчык пачатковых класаў Ганчарскай школы, мікшар кінатэатра "Юбілейны.
З 1 класа Святлана вучылася ў СШ № 8, пасля пераводу СШ № 8 на Раслякі перайшла вучыцца ў 8 клас у СШ № 11, дзе і скончыла 10 класаў у 10 "В" класе ў 1975 годзе.
Паралельна з агульнаадукацыйнай, з 4 класа вучылася ў Лідскай музычнай школе. 4 гады займалася па класе скрыпкі, але затым цікавасць праявіла да фартэпіяна і перайшла займацца па класе фартэпіяна. 3 гады вучылася ў выдатнага педагога Марыі Іллінічны Рачкоўскай, пад яе кіраўніцтвам на конкурсе на лепшае выкананне эцюда ў музычнай школе заняла 1 месца.
Пасля заканчэння 10 класаў, у 1975 годзе паступіла ў Лідскае музычнае вучылішча па класе фартэпіяна. У 1979 годзе скончыла Лідскае музычнае вучылішча, атрымаўшы дыплом выкладчыка музычнай школы па класе фартэпіяна, канцэртмайстра.
У гэтым жа годзе скончыла курсы экскурсаводаў у Лідскім бюро вандраванняў і экскурсій. З вялікай цікавасцю працавала пазаштатным экскурсаводам у тым жа Лідскім бюро вандраванняў і экскурсій.
Вышэйшую адукацыю атрымоўвала завочна ў Мінскім дзяржаўны педагагічны інстытуце імя А.М. Горкага, выкладчык музыкі і спеваў (спецыяльнасць - фартэпіяна) з 1983 - 1987 г., дзе ёй пашчасціла вучыцца ў таленавітага выкладчыка фартэпіяна Кагановіча Генадзя Паўлавіча (цяпер выкладае і жыве ў Германіі), які тады выкладаў у Ліцэі пры Беларускай дзяржаўнай кансерваторыі для адораных дзяцей і па сумяшчальніцтве - у інстытуце.
На пятым курсе інстытута Святлана Апанасаўна стала лаўрэатам рэспубліканскага конкурсу навуковых прац на лепшую працу па натуральных і гуманітарных навуках у г. Менску ў 1986 годзе (кір. Кагановіч Г.П.).
Пасля заканчэння музычнага вучылішча пачала сваю працоўную дзейнасць акампаніятарам гімнастыкі на вольных практыкаваннях у ДЮСШ №1 г. Ліды.. У 1983 годзе Святлана Апанасаўна выйшла замуж. Муж: Мазітаў Рым Ахметнабіевіч - тэхнік выпрабавальнік авіяцыйных рухавікоў Уфімскага маторабудаўнічага авіяцыйнага аб'яднання. Працаваў з 1982 года ў вайсковай частцы ў г. Лідзе па абслугоўванні авіяцыйнай тэхнікі ў Паўднёвым вайсковым гарадку. У 1984 годзе ў іх нарадзілася дачка - Дзінара Мазітава. Пасля дэкрэту Святлана Апанасаўна пайшла працаваць выкладчыкам Лідскага педагагічнага вучылішча па класе фартэпіяна.
У вучылішчы працавала з 1985 года. За перыяд працы ў педагагічным вучылішчы (затым каледжы) працавала выкладчыкам індывідуальных заняткаў па фартэпіяне, выкладала методыку музычнага выхавання, была кіраўніком практыкі, акампанавала вакальнай групе, хору, вакалістам. Рыхтавала навучэнцаў на конкурсы прафесійнага майстэрства (візітоўкі і творчы конкурс), якія заўсёды станавіліся лаўрэатамі, пераможцамі і дыпламантамі рэспубліканскіх конкурсаў у Гародні, Барысаве, Нясвіжы, Менску. Гэта праца ёй таксама вельмі падабалася. Усё гэта было звязана з творчасцю. Тут нельга было выконваць гатовыя творы па нотах, а трэба было ствараць цікавыя музычныя кампазіцыі, складаць, інтэрпрэтаваць. Усё гэта патрабавала творчага падыходу і самааддачы. Гэта яе захоплівала і натхняла.
Увесь час Святлана Апанасаўна рыхтавала нумары мастацкай самадзейнасці на рэспубліканскія, абласныя і раённыя конкурсы. 

З моманту зліцця двух лідскіх каледжаў у Лідскі каледж УА ГрДУ ім. Я. Купалы Святлана Апанасаўна - выкладчык індывідуальных заняткаў па фартэпіяне, кіраўнік калектыва аўтарскай песні творчай музычнай майстэрні "Родник", з 2011 г. па 2014 г. старшыня ЦК музыкі і спеваў. 

САКАВІКА
29 сакавіка 1873 г. Носель Пупко атрымаў згоду Лідскай павятовай паліцэйскай управы на будаўніцтва піўнога завода на ўласным участку па вуліцы Віленскай. 
Свидетельство № 12794.
Дано настоящее свидетельство из Лидского Уездного Полицейского Управления, вследствие постановления сего 29 марта 1873 года состоявшегося, еврею жителю города Лиды Носелю Зеликовичу Пупко в том, что как по штатному осмотру оказалось, пустопорожный плац его Пупка, расположенный в городе Лиде со стороны Виленской улицы, возле реки Лидзеи, имеет пространство длины 150 саж. и ширины 13 сажен, по бокам его тоже пустопорожние плацы дворян Остроуха и Потриковской и, что за тем на постройку на этом плацу, близ речки Лидзеи, пивоваренного завода со стороны полиции препятствий не имеется. В чем, подписываясь, приложением казенной печати по просьбе Носеля Пупки, удостоверяется. 
Августа 28 дня 1874 года подписали:
И. д. Уездного Исправника Деркаев и 
И.д. секретаря (неразборчиво) (М.П) 
С подлинным верно. 
И.д. Полиц. Надзир. города Лиды Тимофеев 
Печать надзирателя города Лиды. 
(ДГА Літвы. Ф. 382, воп. 2, с.758. арк.7.)

З гэтага пасведчання выцякае, што ў 1873 г. Носель Пупко атрымаў згоду паліцыі на будаўніцтва піваварнага завода на незабудаваным участку, які належаў яму, плошчай 1950 квадратных сажаняў, што раўназначна 88,5 соткам. Але з сведчання зусім не відно, што завод функцыянаваў. У жніўні 1874 г. пляц Пупко быў яшчэ пустапарожнім, г. зн. незабудованым, да будаўніцтва піўнога завода Н. Пупко мог прыступіць увесну 1875 г. І толькі ў 1876 г. была зварана першая партыя піва. Дата гэтая выкладзеная цэглай на завадскім коміне "Сущ. с 1876" і зафіксаваная на першых фірмовых этыкетках. 
Разам з тым, у 90-х гадах Носель Пупко ў перапісцы неаднаразова сцвярджаў, што "піваварны мой завод у г. Лідзе існуе з 1873 года"; "завод дзейнічае з 1873 года". Сярод даследчыкаў Лідскай піўной справы гэтыя сцвярджэнні спарадзілі надзеі адсунуць дату заснавання завода на 1873 г. Для гэтага досыць было адшукаць у архівах дазваленчыя пасведчанні Віленскай акцызнай управы. Але за мінулыя 130 гадоў дакументы не знайшліся. 
Аб першых шасці гадах піваварства на заводзе нічога невядома. У 1882 г. паведамляецца, што Носель Пупко мае ўласны піваварны завод па Віленскай вуліцы з 4 пакоямі, 2 уваходамі. У 1892 годзе гадавы абарот бровара складаў 1500 рублёў, а сума чыстага прыбытку за год - 150 рублёў. (ДГА Літвы. Ф. 517, с. 1712, арк. 39, 40). Гадавы абарот за 1893 год быў павялічаны да 2000 рублёў, колькасць працоўных на прадпрыемстве налічала 10 чалавек. (ДГА Літвы. тФ. 517, с. 1714, арк. 130.). 
Участак, на якім Н. Пупко прыйшлося будаваць свой завод, быў выцягнуты з захаду на ўсход ад вул. Віленскай да рэчышча р. Лідзейкі. Шырыня яго была ўсяго 28 м пры даўжыні 320 м, да таго ж участак быў нахілены да Лідзейкі і ва ўсходняй частцы забалочаны.
Жылыя будынкі Н. Пупко пабудаваў поблізу ад вуліцы Віленскай, а завод і дапаможныя будынкі аднёс у глыбіню. Праходзячы па Віленскай цяжка было нават выказаць здагадку, што за невялікім цагляным домам хаваецца цэлы завод. 

           КРАСАВІКА
РОЎБА Яўген Аляксеевіч нарадзіўся 1 красавіка 1949 г. у в. Андрушоўшчына Лідскага раена Гарадзенскай вобл. Беларускі матэматык. Доктар фізіка-матэматычных навук (1999), прафесар (2001). Скончыў БДУ (1971). 3 1974 працаваў у Гомельскім універсітэце (з 1977 загадчык кафедры). 3 1979 у Гродзенскім унівесітэце (у 1994-98 заг. кафедры; у 1980-86, 1992-94, з 1998 прарэктар, з 2008 рэктар). "За шматгадовую плённую навукова-педагагiчную дзейнасць па падрыхтоўцы высокаквалiфiкаваных спецыялiстаў, значны асабiсты ўклад у развiццё сiстэмы адукацыi, навукi i культуры Гарадзенскай вобласцi" у 2008 годзе ўзнагароджаны медалём Францішка Скарыны. 

Пачатковую адукацыю ён атрымаў у Вангінскай школе, а затым сярэднюю - у Моцевіцкай сярэдняй школе. На сённяшні дзень гэта Пескаўская школа-сад.
Школьныя гады Яўгена Аляксеевіча былі вельмі цікавымі і насычанымі яркімі падзеямі. Яшчэ ў дзяцінстве маладому кемліваму хлопцу-шасцікласніку напрарочыў быць матэматыкам адзін з самых любімых яго настаўнікаў Мікалай Іосіфавіч Гота. I дагэтуль Мікалай Іосіфавіч успамінае свайго вучня і ганарыцца яго поспехамі. Школьнік Яўген Роўба быў вельмі актыўным: браў удзел у шматлікіх мерапрыемствах піянерскіх і камсамольскіх арганізацый, абараняў гонар свайго краю ў спартыўных мерапрыемствах на раённых спаборніцтвах. Гэты мэтанакіраваны хлапец не баяўся ставіць перад сабой мэты і ўпарта ісці да іх.
Паступіўшы ў Віленскі ўніверсітэт, і, правучыўшыся там два курсы, хоць і не без цяжкасцяў, але перавёўся на механіка-матэматычны факультэт у БДУ. Захопленасць матэматыкай і поспехі ў вучобе праклалі шлях у навуку. Пасля аспірантуры, яго запрасілі на працу ў Гомельскі ўніверсітэт, дзе праз два гады быў абраны загадчыкам кафедры. Але, нажаль, у родным краі, у бацькоў удавалася бываць вельмі рэдка. Таму разам з сям'ёй прынялі рашэнне пераехаць у Гародню.
Ужо больш за 30 год працуе Яўгеній Роўба ва ўніверсітэце, узначальвае самую буйную ўстанову адукацыі Гродзеншчыны.
Падрыхтоўка маладых спецыялістаў - гэта справа ўсяго яго жыцця. Доктар фізіка-матэматычных навук Яўген Роўба, лічыць, што асабліва важна ў наш час гадаваць уласныя кадры, падтрымліваць маладых навукоўцаў, стымуляваць іх і маральна, і матэрыяльна. У свой час яму, маладому навукоўцу, які абараніў кандыдацкую дысертацыю ў 26 год, настойліва раілі працягнуць займацца навуковай дзейнасцю вядомыя беларускія навукоўцы. Яўген Аляксеевіч добра памятае іх імёны, удзячны сваім настаўнікам за ўдзел у яго лёсе. Сёння прафесар Роўба таксама пільна сочыць за навуковай кар'ерай сваіх вучняў.

КРАСАВІКА
16 КРАСАВІКА 1919 ГОДА ў 5 гадзін раніцы ў Паперні Ю. Пілсудскі праводзіў конную групу палкоўніка Уладзіслава Бяліны-Пражмоўскага, якая выступіла на Вільню. Раніцай Ліду з усіх бакоў атачыла групоўка пад камандаваннем генерал-паручніка Юзафа Лясоцкага.

На станцыю Ліда са ст. Беняконі прабіўся бронецягнік №32, камандзір якога паведаміў пра пачатак польскага наступлення. Наступленне вялося з трох бакоў. На ўсходзе польская кавалерыя пераразала чыгунку Ліда-Маладзечна. Пілсудскі на беразе р. Дзітвы ў аўтамабілі чакаў паведамленняў пра вынікі атакі. Увесь дзень польскія батальёны беспаспяхова штурмавалі горад. 

З польскага боку ў баях за Ліду ўдзельнічалі тры батальёна пяхоты (1-а батальён 2-га палка, 1-ы батальён 3-га палка, 3-ці батальён 4-га палка) разам з батарэяй палявой артылерыі і дзвюма батарэямі цяжкай артылерыі з 1-й дывізіі Легіёнаў, група маёра М.Мацкевіча, якая складалася з двух батальёнаў пяхоты і батарэі артылерыі з 41-га Сувальскага палка, кавалерыйская група маёра Глухоўскага – 2,5 эскадрона.

У Лідзе бараніліся 3-ці Рэвалюцыйны Сядлецкі полк і 6-ы Рэвалюцыйны Гарадзенскі полк, іх падтрымлівалі два бронецягнікі. 

 КРАСАВІКА
У ноч на 17 КРАСАВІКА 1919 ГОДА Ю. Пілсудскі перакінуў пад Ліду 2 пяхотныя батальёны, лепшыя свае часткі. Пад полагам начной цемры палякі спрабавалі ўзламаць абарону горада.

У 4 гадзіны раніцы польскія батальёны рынуліся на горад з усіх бакоў. Батальёны 2-ой дывізіі уздоўж чыгункі прарваліся да вакзала. Батальёны Сувальскага палка узялі цэнтр горада.на чыгуначнай станцыі былі захоплены бронецягнік, некалькі эшалонаў са зброяй і амуніцыяяй, узяты ў палон 350 чырвонаармейцаў. К 6.00 Ліда была захоплена. У той жа дзень польскія легіянеры ўчынілі ў лідзе габрэйскі пагром. Па афіцыйных дадзеных былі забіты 39 габрэяў

Адразу пасля ўзяцця Ліды выйшла з падполля польская народная рада. Па прапанове чальцоў Рады быў прызначаны камісарам Лідскага павета Станіслаў Здановіч.. 

17 КРАСАВІКА 2015 г. лідзянін Аляксандр Венскель стаў бронзавым прызёрам чэмпіянату Еўропы па цяжкай атлетыцы з вынікам 386 кг.

КРАСАВІКА

У 1904 годзе ў сям'і аднаго з шасці лідскіх дактароў нарадзіўся сын Стэфан. Было тое 18 красавіка.
У 1915 годзе, калі ў горад увайшлі нямецкія войскі, сям'я, у якой пераважна гаварылі на мове новых валадароў, бо маці была немкаю, вырашыла эміграваць. Яны пераехалі ў прускі Кёнігсберг, дзе жылі матчыны бацькі.
У Кёнігсбергу малы Стэфан з прозвішчам Варшаўскі вучыўся ў гімназіі, якую скончыў у 1924 годзе, тут пайшоў ва ўніверсітэт. Аднак пасля двух гадоў навучання студэнт перавёўся ў Гётынген, гэтую "матэматычную Меку", дзе меркаваў рабіць свой дактарат. Тут выкладаў сам Давід Гільберт, прызнаны ў тым часе лідарам матэматыкаў. Кіраваць доктарскай Варшаўскага прызначылі прыват-дацэнта Аляксандра Астроўскага, ураджэнца Кіева. Яны нагэтулькі пасябравалі, што калі Астроўскаму прапанавалі прафесарства ў Базэльскім універсітэце, ягоны дактарант паехаў разам з ім. У Базэлі Стэфан і скончыў сваю працу, якая атрымала ўзнагароду, а з ёю аўтар - пазіцыю выкладчыка ў Гётынгене. Так Варшаўскі ў 1930 годзе вярнуўся ў Ніжнюю Саксонію і пачаў выкладаць ва ўніверсітэце.
Але 30 студзеня 1933 года да ўлады ў Германіі прыйшоў Гітлер. А за ім - 1 красавіка - "Дзень байкоту", калі байкатаваліся габрэйскія крамы, а выкладчыкам, прафесарам-габрэям быў забаронены ўваход ва ўніверсітэты і каледжы. А менш як праз тыдзень, 7-га красавіка, быў прыняты закон аб звальненні ўсіх выкладчыкаў-габрэяў з вышэйшых навучальных установаў. Гэта датычылася і тых, хто не быў сапраўдным арыйцам, - народжаных у мяшаных сем'ях.
Стэфан Варшаўскі зразумеў, што ў Германіі яму не зрабіць кар'еру матэматыка, дый невядома, ці захаваеш жыццё. Таму ён пачаў шукаць працу ў замежжы. З дапамогаю калегі на год уладкаваўся ва Утрэхцкі ўніверсітэт у Нідэрландах, а пасля атрымаў прапанову прыехаць у Калумбійскі ўніверсітэт у Нью-Ёрк.
Замацавацца на працы ў Амерыцы ў той час было вельмі нялёгка: з Еўропы, ратуючыся ад нацызму, у краіну эмігравала больш высакакласных спецыялістаў, у тым ліку матэматыкаў, чым было працоўных месцаў. Стэфан Варшаўскі, нягледзячы на паспяховыя публікацыі ў прэстыжным прафесійным часопісе "Transactions of the American Mathematical Society", доўгі час мусіў абмяжоўвацца часовымі работамі, чытаючы лекцыі на замену. Толькі ў 1939 годзе ён здолеў атрымаць сталае месца на кафедры Вашынгтонскага ўніверсітэта ў Сэнт-Луісе, штат Місуры.
Тут, не пакідаючы навуковай працы і публікуючы свае навуковыя даследаванні (напрыклад, у "Duke Mathematical Journal"), Варшаўскі чытаў лекцыі. У адным семестры ён меў 36 лекцыйных гадзінаў на тыдзень, але ніколі не скардзіўся, нават не любіў казаць пра сваю занятасць: лічыў, што гэта можа быць успрынята, як нараканне. Багата ў каго навокал яшчэ горай, казаў ён.
Пасля вайны, у 1947 годзе, Стэфан Варшаўскі перабраўся на працу ва ўніверсітэт Мінесоты. Тут ён спаткаў сваю будучую жонку - Ільзу Каўзер. Жыццё паступова наладжвалася, а кар'ера пайшла ўгору.
У 1952 годзе Стэфан Варшаўскі быў прызначаны старшынём матэматычнага дэпартамента Інстытута тэхналогіі ўніверсітэта Мінесоты. У 1963-м ён з сям'ёй пераехаў у Сан-Дыега, дзе ў мясцовым універсітэце таксама ўзначаліў матэматычны дэпартамент. На гэтай пасадзе ён працаваў да 1967 г., шмат спрычыніўшыся да развіцця навучальнай установы, калі праз стан здароўя мусіў адмовіцца ад кіравання, пакінуўшы сабе толькі лекцыі.
Стэфан Варшаўскі сышоў на пенсію ў 1971 г., але працягваў чытаць свае курсы. У гэтым самым годзе ён быў ганараваны як прафесар-эмерыт (Emeritus Professor).
У 1978 годзе ў інстытуце, які стаў для яго родным, ва ўніверсітэце ў Сан-Дыега, была створана пасада асістэнта прафесара імя Стэфана Варшаўскага. Яна прызначалася для маладых дактароў, хто б працягваў навуковыя тэмы самога Стэфана - ці, як яго клікалі ў Амерыцы, Стывена Варшаўскага.
Падчас банкету на свае 85-я ўгодкі ён сказаў, што хацеў бы даказаць яшчэ адну тэарэму: што матэматыка не толькі для маладых. І ён здолеў зрабіць гэта! Нават у такім паважным веку ён не пакідаў чытання лекцый. У Варшаўскага было 19 дактарантаў, а амаль траціну сваіх навуковых даследаванняў ён напісаў і апублікаваў пасля выхаду на пенсію.
Стэфан Варшаўскі памёр 5 траўня 1989 года.
Пасля яго засталіся не толькі навуковыя працы. Яго імем названая тэарэма Нашыра-Варшаўскага (Noshiro-Warschawski, аўтары вынайшлі яе незалежна адзін ад аднаго).
У 1999-2000 гг. ва ўніверсітэце ў Сан-Дыега была прысуджана стыпендыя імя Стэфана Варшаўскага.

КРАСАВІКА
Мітрапаліт Мінска-Магілёскі, старшыня Канферэнцыі каталіцкіх біскупаў у Беларусі, архібіскуп Тадэвуш Кандрусевіч 20 КРАСАВІКА 2018 ГОДА наведаў Ліду з важнай місіяй.

Кіраўнік Каталіцкага касцёла ў Беларусі прыняў удзел у прэзентацыі Новага Запавету на беларускай мове. Гэта першы поўны афіцыйны пераклад на беларускую мову, выкананы беларускім рымска-каталіцкім касцёлам. Мерапрыемства адбулося ў сценах гістарычна-мастацкага музея Ліды. 

Над канчатковым варыянтам кнігі калектыў перакладчыкаў працаваў на працягу 15 гадоў. Пакуль выдадзена каля 2 тысяч паасобнікаў Новага Запавету. Напрыканцы мерапрыемства Тадэвуш Кандрусевіч уручыў кнігі Новага Запавету супрацоўнікам гістарычна-мастацкага музея, раённай бібліятэкі, прадстаўнікам Праваслаўнай і Грэка-каталіцкай цэркваў і інш.

  МАЯ
Вядомая беларуская паэтэса Ніна Міхайлаўна Тарас нарадзілася 15 МАЯ 1916 ГОДА ў в. Заполле Навагрудскага раёна. Была ўдзельніцай рэвалюцыйнага руху ў Заходняй Беларусі і Вялікай Айчыннай вайны. 

Скончыла Віленскую гімназію (1936), і вышэйшыя літаратурныя курсы ў Маскве (1957). Узангароджана ордэнам Айчыннай вайны II ступені.

Аўтар кніг паэзіі “На ўсход ідучы…”, “Суніцы”, “Вершы”, “Кветка шчасця”, “Пад белум Яварам”, “У тапаліную замець”, “Праз вятры-завеі” і інш.

У 1938 годзе пераехала ў Ліду. Пасля вызвалення Заходняй Беларусі працавала ў лідскай раённай газеце “Уперад”. У 1942-1944 гг. была сувязной лідскай спецгрупы партызанскай брыгады імя Кірава і партызанскага атрада імя Катоўскага. У 1944 – 1945 гг. зноў працавала ў лідскай раённай газеце. 

 ЧЭРВЕНЯ
Леанід Макаравіч Віннік (6.06.1956, г. Ліда - 1.05.2006) - вядомы на Лідчыне паэт і краязнавец, аўтар зборнікаў вершаў "Под погасшимизвёздами" (1996), "Мелодии печального дождя" (1997), "Ностальгия" (1999), "Откровение" (2000, у саюзніцстве з Л. Пырскім), беларускамоўнага даведніка культурнага жыцця Лідчыны напрыканцы ХХ стагоддзя "Зоркі лідскіх небасхілаў" (2001) і рускамоўнай краязнаўча-біяграфічнай кнігі "Время и судьбы" (2004, у саюзніцтве з М. Мельнікам).

Леанід Віннік пісаў у асноўным па-руску. Але яго беларускамоўныя творы вызначаюцца выдатным веданнем мовы, мілагучнасцю, пранікнённасцю, глыбокім лірызмам, тонкім бачаннем навакольнай рэчаіснасці. Вершам Л. Вінніка ўласціва і меладычнасць, таму многія з іх пакладзены на музыку. Песня "Горад мой" (словы Л. Вінніка, музыка В. Пыпеця) з'яўляецца як бы неафіцыйным гімнам горада Ліды. Яна гучала на "Славянскім базары" ў Віцебску. Доўгі час ёю пачыналіся перадачы Лідскага радыё.
Песні на словы Леаніда Вінніка таксама пісалі Г. Зубрыцкі, С. Бугасаў, С. Чарняк. С. Лявонава і іншыя.
Леанід Віннік быў неўтаймаваным па натуры чалавекам: працаваў электрыкам на будоўлі трасы "Ніжнявартаўск - Сургут - Урангой", бондарам на возеры Байкал, будаўніком у БУ - 133 г. Ліды, у г. Туапсе і на Камчатцы, сталяром у Лідскім гарадскім унітарным прадпрыемстве жыллёва-камунальнай гаспадаркі і на іншых работах.
Займаў актыўную жыццёвую пазіцыю, уваходзіў у розныя грамадскія арганізацыі Ліды. Быў шчырым прыхільнікам літаратурнага аб'яднання "Суквецце" пры рэдакцыі "Лідскай газеты", тры дзесяцігоддзі друкаваўся на старонках гэтага выдання, а таксама ў розныя гады змяшчаў свае творы ў "Гродзенскай праўдзе", "Прынеманских вестях", часопісах "Оникс" ," Ад лідскіх муроў" і інш.
Ён умеў даражыць сяброўствам, быў чуллівым і спагадлівым, з адкрытай душой, да канца дзён сваіх заставаўся аптымістам, верыў у зменлівасць лёсу і чалавечую дабрыню, што так кранальна апеў у сваіх вершах.
Пахавалі Леаніда Вінніка 7 траўня 2006 года на могілках Лідскай Слабадской каталіцкай парафіі.
Ён быў Паэт, і ўспаміны пра яго застануцца светлымі.

 ЧЭРВЕНЯ
8 ЧЭРВЕНЯ 1945 ГОДА ў Лідзе ў сям’і Васіля Кузьміча і Валянціны Міхайлаўны Сліўкіных нарадзіўся сын Валера. У 1963 годзе Валера заканчвае школу №3 г. Ліды са срэбным медалём, праз 5 гадоў – Маскоўскі дзяржаўны ўніверсітэт з чырвоным дыпломам. Яшчэ пазней абараняе дысертацыю і атрымлівае навуковую ступень – кандыдат геаграфічных навук. Працуе выкладчыкам ў Алма-Ацінскім універсітэце, у геалагічных партыях у Казахстане, Якуціі… У 1983 годзе вяртаецца ў родны горад, уладкоўваецца ў геадэзічную службу і пачынае актыўна займацца краязнаўчай дзейнасцю. Гэты кірунак прыводзіць яго ў Лідскі гістарычна-краязнаўчы музей, дзе з 1998 года Валерый Васільевіч працуе старшым навуковым супрцоўнікам.

Валерый Сліўкін з’яўляецца адным з заснавальнікаў краязнаўчага гістарычна-літаратурнага часопіса “Лідскі летапісец”. За плённую і старанную працу па зборы і захаванні краязнаўчых дакументаў ён узнагароджаны медалём Мітрафана Доўнар-Запольскага “За врятанне гістарычнай памяці” з уручэннем дыплома і занясеннем у Кнігу гонару “Рупліўцы твае, Беларусь”.

Валерый Сліўкін з’яўляецца найбольш аўтарытэтным спецыялістам у вобласці гісторыі Лідчыны. Значная частка кнігі “Памяць. Ліда і Лідскі раён” выдадзена Валерыем Васільевічам. На аснове яго даследчай работы музеем распрацавана музейна-асветніцкая праграма “Старадаўніх муроў адраджэнне”, якая ў 2009 годзе была адзначана Спецыяльнай прэміяй Прэзідэнта Республікі Беларусь дзеячам культуры і мастацтва.

ЧЭРВЕНЯ
Паводле Пастановы Савета Міністраў БССР №405 ад 13 ЧЭРВЕНЯ 1958 ГОДА ў Лідзе на базе былой МТС быў створаны Лідскі аўтарэмонтны завод – прадпрыемства на рамонце ЗіЛаў. Узначаліў яго Анатоль Дакудаў. Першапачаткова на прадпрыемстве працавала 250 чалавек. Аўтамабілі паступалі сюды з заходніх рэгіёнаў СССР – Украіны, Прыбалтыкі, Малдовы, Бранскай і смаленскай абласцей. 

У 1961 годзе прадпрыемства перайшло ў падначаленне галоўнага кіравання рамонту і вытворча-тэхналагічнага Рэспубліканскага аб’яднання Савета Міністраў БССР “Белсельгастэхніка”. 

У 1966 годзе кіраваць заводам быў прызначаны Юры Дулуб. За 15 гадоў ён ператварыў завод у квітнеючае прадпрыемства, на якім працавалі 1800 чалавек. У 1969 годзе быў пабудаваны новы корпус плошчай 3,6 тысячы квадратных метраў. 

У лютым 1971 года пры заводзе адкрываецца Лідскае галоўнае канструктарска-тэхналагічнае бюро “Саюзсельгастэхніка”. 

10 студзеня 1975 года ў новым ліцейным комплексе была праведзена першая выпрабавальная плаўка чыгуну. 

1 кастрычніка 1985 года адбылася рэарганізацыя прадпрыемства: у выніку яго падзелу былі ўтвораны два заводы – лінейна-механічны і аўтарамонтны. 

4 кастрычніка 1993 года змяніўся статус прадпрыемства, яно было ператворана ў адкрытае акцыянернае таварыства “Лідаграпраммаш”. 

ЧЭРВЕНЯ
Пятро Бітэль (Пётр Іванавіч) - беларускі святар, паэт і перакладчык. Нарадзіўся 19 чэрвеня 1912 года ў мястэчку Радунь Лідскага павету. Хрышчаны ў Лідскім Свята-Міхайлаўскім праваслаўным саборы. Скончыў Беларускую Віленскую настаўніцкую семінарыю (1931), Мінскі педінстытут (1970). У 1931-39 настаўнічаў. У 1944 вывезены ў Германію. Вызвалены ў 1945, служыў у Чырвонай Арміі. У 1946-47 працаваў настаўнікам, у 1947 звольнены з настаўніцкай працы. Стаў праваслаўным святаром. У 1950 арыштаваны і асуджаны на 10 гадоў. Зняволенне адбываў у Кемераўскай вобласці, Омску і Джэзказгане. У 1956 г. вызвалены. Да 1963 года служыў у царкве. У 1963-74 зноў настаўнічаў. Рэабілітаваны ў 1978 г.

Друкаваўся з 1929 г. у часопісе "Шлях моладзі" пад псеўданімам Леанід з-пад Вішнева. Аўтар паэм "Замкі і людзі" (1968), "Сказанне пра Апанаса Берасцейскага" (1984). Пераклаў на беларускую мову творы А. Міцкевіча ("Пан Тадэвуш", "Конрад Валенрод", "Гражына", "Дзяды", "Крымскія санеты"), польскамоўныя паэмы і п'есы В. Дуніна-Марцінкевіча, аповесць Ю. І. Крашэўскага "Хата за вёскай", (1989), паасобныя творы М. Канапніцкай, Б. Пруса, Ю. Славацкага, Г. Сянкевіча, М. Лермантава, А. Пушкіна, І. Франко, Т. Шаўчэнкі, Б. Брэхта, Ё. В. Гётэ, Ф. Шылера і інш. Рукапіс перакладу паэмы "Пан Тадэвуш" зроблены ў лагеры на паперы з мяшкоў з-пад цэменту, захоўваецца ў Музеі гісторыі беларускай літаратуры.
Памёр 18 кастрычніка 1991 года.

 ЛІПЕНЯ
3 ЛІПЕНЯ 1944 Г. у лесе, які сення падступае да вуліцы Рыбіноўскага, былі расстраляны Моця Наказных, Саша Клімко, Толя Качан, Зоя і Лёня Кудачовы і іх сябры. Гэта адбылося за чатыры дні да вызвалення горада.

Жылі яны амаль побач.  Моця Наказных, Саша Клімко, Маша Кастраміна ... на вуліцах К.Маркса, Дзяржынскага. Падлеткі мелі магчымасць збірацца па вечарах, калі з-за камендантскага часу хадзіць па горадзе забаранялася. Так у доме №18 па вуліцы Польнай (цяпер К.Маркса), дзе жыў Саша Клімко, захоўвалася зброя, лістоўкі. Ужо некалькі пазней, пасля вайны, стала вядома, што ў хату Клімко часта наведваліся партызаны з атрадаў «Іскра» і «Балтыец». Ад хлопцаў яны даведваліся аб руху на чыгунцы. Лёня передаваў звесткі аб паяздах, што ішлі на ўсход. Яны ляцелі пад адхон каля станцыі Гаўя ці Юрацішкі.

Немцы здагадвалія, што ў гордзе хтоські дапамагае партызанам, перадае тым інфармацыю аб руху на чыгунцы. Але амаль чатыры гады яны не маглі выйсці на след падпольшчыкаў. І толькі ў 1944 г. вясной накрылі яўкі партызан па вуліцы Польнай. Гэта быў час, калі Чырвоная Арміягнала немцаў на захад, пачалося вызваленне беларусі. Каб больш дапамагчы партызанам, саша Клімко, Лёня Халявінскі і іх таварышы часам переступалі мяжу рызыкі. Гэта скарысталі акупанты. Вясной 1944 г. У Ліду прыбыла сакрэтная паліцыя.
У красавіку ў час праверкі дакументаў была затрымана сувязная партызанскага атрада «Балтыец», якая часцяком наведвалася ў Ліду, добра ведала Сашу Клімко, Моцю Наказных, Леаніда Кудачова. Пачаліся арышты. Сашу Клімко і яго бацьку арыштавалі 5 мая 1944 г. Ноччу да іх дома пад'ехала машына. Маці Сашы адчула небяспеку, прасіла сына і мужа бегчы праз вакно, ды позна: паліцыя акружыла дом. У тую ноч трапілі ў турму Толя Качан, Міхаіл Ігнатаў...

23 чэрвеня фашысты расстралялі М. Ігнатава, а 3 ліпеня, за 2 км на поўнач ад ліды, былі расстраляны астатнія падпольшчыкі. 
Подзвіг мужных патрыётаў-падпольшчыкаў атрымаў высокую адзнаку Радзімы. Указам Прэзідыума Вярхоўнага Савета СССР ад 10 мая 1965 г. М.Ігнатаў, А.Клімко, А.Качан, М.Наказных, М.Кастраміна, Л. Кудачоў, Л. Халявінскі пасмяротна ўзнагароджаны ордэнам Айчыннай вайны I ступені.

У сваёй звярынай злосці нямецкія акупанты знішчылі лепшых

 прадстаўнікоў савецкай інтэлегенцыі. 3 ЛІПЕНЯ 1942 ГОДА
 у Лідзе было расстраляна 155 прадстаўнікоў яўрэйскай

 інтэлегенцыі. У груп СС і СС была задача ліквідаваць

 яўрэйскае насельніцтва. Як толькі гэтыя групы прыбылі,

 яўрэяў, якіх злавілі ў горадзе, вялі на галоўную плошчу на

 Сувальскай вуліцы. Там забойц сабралі таксама адвакатаў, інэынераў, настаўнікаў і іншых людзей свабодных прафесій і расстралялі. Яўрэяў іншых прафесій адправілі ў канцэнтрацыйныя лагеры на цяжкія работы. Асуджаную групу з 92 яўрэяў, суправаджаемую аховай, завялі на разбураныя склады боепрыпасаў, што знаходзіліся пад зямлёй, і расстралялі. 


[image: image68]
3 ЛІПЕНЯ 1943 ГОДА партызаны В.І. Пятроўская, А.Г. Карабач, Г.І. Самойлаў і другія пад камандаваннем лейтэнанта В.В. Галіцкага ўзарвалі варожы эшалон на жалезнай дарозе Ліда-Баранавічы. Паравоз, 8 вагонаў з людзьмі і 2 – з боепрыпасамі пайшоў пад адхон.

3 ЛІПЕНЯ 1919 ГОДА 4-ая эскадрылья выканала з Лідскага аэрадрома 5 баявых вылетаў. Уздельнічалі: паручнікі Бісеупскі, Юркевіч, сяржанты Камянкоўскі, Хаінскі, Цагасекі назіральнікі: паручнікі Крынскі і Менчак, падпаручнік Кучынскі. 

3 ЛІПЕНЯ 1906 ГОДА у г. Пенза ў сям’і рабочых нарадзіўся

Косачаў Уладзімір Паўлавіч, Герой Савецкага Саюза (1944). У

Вялікую Айчынную вайну аказаўся на фронце ў першы дзень. Быў

камандзірам 28-ай асобнай процітанкавай артылерыйскай брыгады

1-га Украінскага фронту. Падпалкоўнік Косачаў вызначыўся ў 1943

годзе на Украіне пры фарсіраванні Дняпра. Брыгада на чале з У.П. 

Косачавым знішчыла шмат танкаў і агнявых кропак праціўніка, 

што забяспечыла паспяховае наступленне пяхоты на поўнач ад 

Кіева. З 1955 года жыў і працаваў у Лідзе. Памёр 25 мая 1975 года. 

ЛІПЕНЯ

   20 ЛІПЕНЯ – Дзень нараджэння выдатнага вайсковага начальніка, генерал-лейтэнанта Сулеймана Сулькевіча – кіраўніка Крымскага краявога ўраду, які існаваў з чэрвеня па лістапад 1918 года. Мацей Аляксандравіч (мусульманскае імя Сулейман) паходзіў з татараў ВКЛ.

Сулейман Сулькевіч нарадзіўся ў 1865 годзе ў Віленскай губерні ў радавым маёнтку Кемейшы Лідскага павета ў шляхецкай сям'і. 

Яго вайсковая кар'ера развіваецца паспяхова: штабс-капітан, капітан, камандзір роты, старшы ад'ютант штаба 34-й пяхотнай дывізіі. У 1899 годзе Сулейман ўпершыню ўзнагароджаны – ён атрымлівае ордэн Святога Станіслава 3 ступені і ў снежні таго ж года – званне падпалкоўніка. У снежні 1903 года – званне палкоўніка. У сакавіку 1915 года ён становіцца генерал -лейтэнантам. 

Пасля рэвалюцый у канцы чэрвеня 1918 года генерал сфарміраваў Крымскі краявы ўрад. Кабінет Сулеймана праводзіў паслядоўную палітыку, накіраваную на ўмацненне суверэнітэту Урыма. У перыяд існавання ўраду Сулеймана ствараецца міністэрства замежных справаў, засноўваецца крымскае грамадзянства, засцвярджаюцца сцяг і герб Крыма. Урад Сулеймана пріснаваў да 15 лістапада 1918 года, спыніўшы сваё існаванне пасля сыходу нямецкіх войскаў з Крыма.

Сулейсан Сулькевіч пакінуў Крым і накіраваўся ў Баку, дзе ўзначаліў Генеральны штаб азербайджанскай арміі.

А неўзабаве жыццё Сулеймана Сулькевіча трагічна абарвалася. У траўні 1920 года, пасля ўступлення ў Азербайджан 11-й арміі Савецкай Расіі, ён быў арыштаваны ВКЧ і 15 ліпеня 1920 года расстраляны.

ЛІПЕНЯ
23 ЛІПЕНЯ 1941 ГОДА – жалобная дата ў гісторыі вёскі Сялец, дзень, калі жыхары вёскі былі расстраляны нямецка-фашысцкімі захопнікамі. Пахаваны яна былі за 1 км на паўночны ўсход ад Сяльца, у лесе. Сярод пахаваных – удзельнік рэвалюцыйнага руху ў заходняй беларусі і былы старшыня ганчарскага сельсавета А. І. Некрашэвіч і дэпутат Баранавіцкага абласнога савета дэпутатаў працоўных А.М. Манькоўская. У 1965 г. на магіле быў пастаўлены абеліск.

ЛІПЕНЯ

     29 ЛІПЕНЯ 1964 ГОДА ў Лідзе нарадзіўся Вадзім Мікалаевіч Вараб’ёў. Да 8-га класа вучыўся ў школе №5. У 1979 годзе паступіў у Бабруйскае мастацкае дзярдаўнае ПТВ, якое закончыў у 1983 годзе па спецыяльнасці “Разьба па камені”.

Пасля арміі ў 1986 годзе паступіў у Менскі тэатральна-мастацкі інстытут, а ў 1992 годзе закончыў ужо Акадэмію мастацтваў Рэспублікі Беларусь. Дыпломны праект – помнік князю Гедыміну для Ліды. 

Пасля акадэміі жыве ў Лідзе. Працаваў у Мастацкіх майстэрнях Гарадзенскага аддзялення мастацкага фонду Рэспублікі Беларусь. З 1995 года працуе на Лідскім ліцейна-механічным заводзе мастаком-канструктарам. 

Вадзім Вараб’ёў працуе ў скульптуры (дрэва, камень, метал), графіцы, дызай-іннтэр’еры.

Першая манументальная работа – помнік падпольшчыкам на могілках каля Лідсельмаша. Аўтар манумента да 130-годдзя Беларускай чыгункі каля вакзала. Аўтар жураўлёў для помніка афганцам па вуліцы Савецкай. 

У 2020 годзе ўдзельнічаў у Міжнародным пленэры “Героі казак”. Удзельнік шэрагу выстаў у Лідзе, Гародні і Мінску.

 ЖНІЎНЯ
Ён быў адным з самых вядомых у Беларусі краязнаўцаў, педагогаў, вандроўнікаў, калекцыянераў, музейшчыкаў. 

  2 ЖНІЎНЯ 1921 ГОДА ў вёсцы Пудзіна на Лідчыне ў сялянскай сям’і нарадзіўся хлопчык. Яго назвалі Уладзімірам, а прозвішча ён меў Урбановіч. У 1932 годзе ён скончыў пяць класаў і працаваў на гаспадарцы, займаўся самаадукацыяй. У 1938 годзе экстэрнам здаў за сямігодку і ў 1939 г. паступіў у Жыровіцкую польскую сельскагаспадарчую гімназію Слонімскага павета. Потым вучыўся ў Мінскім палітэхнікуме. Падчас акупацыі скончыў настаўніцкія курсы ў Навагрудку, пасля якіх працаваў настаўнікам у Лідзе і ў вёсцы Біскупцы. Пасля вайны завочна скончыў Лідскую педагагічную вучэльню і літаратурны факультэт Гарадзенскага педінстытута. З 1959 года працаваў у Валеўскай сярэняй школе Наваградскага раёна. У 1964 годзе выдаў выдаў краязнаўчую кнігу “Па дарагіх мясцінах”, дзе дзяліўся досведам краязнаўчай работы па беларускай літаратуры ў сваёй Валеўская школе. Настаўнік са школьнікамі наведаў мясціны А. Міцкевіча, Я.Коласа, К.Чорнага, Ц.Гартнага. у 1970 годзе Уладзімір выдаў сваю чарговую кнігу “Шляхамі паэтаў і герояў”, дзе расказваў пра школьны літаратурны гурток. 

З 1958 года Уладзімір Урбановіч чытаў лекцыі па методыцы літаратурнага краязнаўства на абласных і рэспубліканскіх курсах павышэння кваліфікацыі настаўнікаў. Ён быў сябрам рэспубліканскага журы па ацэнцы школьных падручнікаў, рэцэнзаваў падручнікі па беларускай літаратуры, з’яўляўся дэлегатам Устаноўчага з’езду Таварытсва беларускай мовы. 

У 1965 годзе Міністэрства адукацыі БССР зацвердзіла праграму настаўніка з Валеўкідля літаратурна-крязнаўчых гуртоў.

За сваю педагагічную і краязнаўчую дзейнасць Уладзімір Урбановіч быў узнагароджаны рознымі граматамі і дыпломамі, а таксама значком “Выдатнік народнай асветы”. Ужо пасля смерці, 2 лютага 1999 года, яго пасмяротна занеслі ў Кнігу Славы Наваградскага раёна.

2 ЖНІЎНЯ 1914 ГОДА было аб’яўлена пра ўвядзенне ваеннага становішча ў шэрагу заходніх губерняў, у тым ліку і ў Віленскай. Уводзіцца ваенная цэнзура. Ваеннымі цэнзарамі ў Лідзе сталі начальнік пошты Каланкоўскі і чыноўнік дваранскай апекі Брухаў.

   ЖНІЎНЯ
У Востраўскім маёнтку под Лідай 4 ЖНІЎНЯ 1392 Г. было заключана пагадненне. Яго падпісалі, з аднаго боку, кароль польскі Уладзіслаў II, ён жа вялікі князь літоўскі, рускі і жмудскі Ягайла і яго жонка, 18-гадовая Ядвіга, з другога боку – князь гродзенскі Вітаўт і яго жонка Анна дамовіліся спыніць міжусобную вайну. Вітаўту вярталі Трокскае княства і іншыя бацькоўскія землі, яму былы даверана сталіца княства Вільня. Ен стай намеснікам і васалам польскага караля і фактычным правіцелем Вялікага княства, але пакуль без тытула вялікага князя. Пагадненне мела вялікія гістарычныя вынікі: яно паклала канец братазабойчай вайне, прывяло да разгрому крыжаносцаў на палях Грунвальда і дазволіла Вялікаму княству Літоўскаму дасягнуць у хуткім часе сваёй найвышэйшай магутнасці.

Гэтае пагадненне надзвычайнае по шэрагу абставін. Падпісалі яго стрыечныя браты, равеснікі, сябры дзяцінства і юнацтва. Яны ж – непрымірымыя ворагі, клятвапарушальнікі і крывапомснікі: у верасні 1382 г. па распараджэнні Ягайлы быў задушаны бацька Вітаўта князь Кейстут, калесаваны найбліжэйшыя сваякі маці; по загаду Вітаўта ў верасні 1390 г. быў  расстраляны з лукаў князь Карыгайла, у 1391 г. атручаны Вігунд-Мінігайла – родныя браты Ягайлы. Абодва, Вітаўт і Ягайла, звярталіся за дапамогай да крыжаносцаў, каб знішчыць адзін аднаго, абодва аддавалі Тэўтонскаму ордэну Жмудзь як разменную манету, абодва здраджвалі, абодва парушалі клятвы. Вітаўт двойчы прымаў каталіцызм. Ягайла кідаўся ў праваслаўе. Абодва грамілі замкі, гарады і сёлы сваёй радзімы, перетвараючы яе ў вялізнае папялішча. На сумленні Ягайл штурм Берасцейскага і Гродзенскага замкаў, на сумленні Вітаўта ганьба Лідскага замка ў студзені 1392 г.
Іныцыятарамі пагаднення былі палякі – члены Кракаўскага каралеўскага савета, актыўнай прыхільніцай – каралева Ядвіга. Тайныя перагаворы з Вітаўтам правёў князь мазавецкі Хенрык – муж сястры Вітаўта Рынгалы. Перад Востраўскай сустрэчай у канцы ліпеня 1392 г. у Вільні адбыйся з'езд малодшых Альгердавічаў з удзелам Ядвігі, на якім было прынята канчатковае рашэнне аб перадачы ўлады ў княтсве Вітаўту. Магчымасць міру паміж Ягайлам і Вітаўтам здавалася ўсім настолькі неверагоднай, што Востраўскае пагадненне было падпісана таксама іх жонкамі, як гарантамі прымірэння. У адпаведнасці з пагадненнем, князь Вітаўт стаў намеснікам караля ў ВКЛ, атрымаў ва ўладанне гарады Трокі, Гродна, Ліду, Берасцейскую, Сурожскую, Драгічынскую, Мельнікскую, Камянецкую, Ваўкавыскую і Лідскую воласці.

Пагадненне было падпісана ў востразскім палацы пал Лідай, які быў выбраны ў якасці месца з'езда ў сувязі з некалькімі прычынамі. Збудаванне было каменнае і дастаткова прасторнае, каб прыняць вялікую колькасцьзнаці і абслугі. Палац размяшчаўся на мяжы паміж Гродзенскім княствам, якое належала Вітаўту як Кейстутавічу, і Лідскім, што належала Ягайлу як Альгердавічу.

Былыя ворагі зноў сталі сябрамі і выканалі ўсе ўмовы свайго дагавора. Вітаўт пры гэтым страціў двух сыноў, атручаных у Кралеўцы, яго брат Жыгімонт апынўся ў зняволенні.

Востраўскае пагадненне нарэшце прывяло да разгрому галоўных ворагаў славянскіх народаў як на захадзе, так і на поўдні, да росквіту Вялікага княтсва Літоўскага і народаў, якія яго насялялі.

   ЖНІЎНЯ
Пачалося ўсё ў далёкім 1955 годзе. Сярод архіўных  матэрыялаў Лідскай дзіцячай музыкальнай школы захаваўся загад ад 7 жніўня 1955 года – залічыць дырэктарам школы Васіля Іосіфавіча Цупрыняка. Тады ж былі прыняты на работу і чацвёра педагогаў: Георгій мікалаевіч Жукаў, Самуіл Мендзялевіч Ліберман, Клара Паўлаўна Мар'ясіна і Сяргей Паўлавіч Штундар. Вядома, што першы набор сскладаўся з 69 вучняў. Навучальны працэс пачаўся з адкрыцця чатырох класаў: фартэпіяна, баян, домра і скрыпка. 

Першапачаткова школа размяшчалася па вуліцы Камсамольскай, побач з будынкам, дзе сёння знаходзіцца Кіраванне па працы, занятасці і сацыяльнай абароне. Гэта быў аднапавярховы драўляны будынак, выфарбаваны ў блакітны колер. Усярэдзіне – прасторны, але не падзелены на класы. Крыху пазней для юных музыкаў гаркам выдзеліў аднапавярховы цагляны будынак па вуліцы Кірава. Яшчэ праз час музычная школа пераехала на вуліцу Ламаносава. Крыху пазней педагагічны калектыў папоўнілі новыя настўнікі: М.І. Рачкоўская, Л.Ф. Вішеўская, З.Г. Кражава. 

Школа выпусціла звыш трох с паловай тысяч выпускнікоў. З іх 750 звязалі сваё далешае жыццё з музыкай. Сярод выбітных выпускнікоў можна назваці імёны, якія на слыху і напэўна вядомы многім лідчанам. Гэта піяністка і кампазітар Дзінара Мазітава, спявачка Вольга Вронская, джаз-музыка Ігар Гіро, выкладчык Акадэміі музыкі Аляксандр Антановіч, дацэнт БГПУ імя М. Танка Уладзімір Бубен і іншыя. 

ЖНІЎНЯ

  31 ЖНІЎНЯ 1832 ГОДА ў маёнтку Шаўры Лідскага павета ў сям’і архітэктара, інжынера і вядомага гісторыка Літвы Тэадора Нарбута нарадзіўся хлопчык, якога назвалі Людвікам. Ён вучыўся ў Лідскім павятовым вучылішчы, потмы у Віленскай гімназіі, дзе ш канцы 1850 г. быў арыштаваны за спробу стварыць “общество патриотов”. У сакавіку 1851 года Людвіка публічна пакаралі розгамі і аддалі ў салдаты. Вярнуўся на радзіму толькі ў красавіку 1860 года. Ажаніўся і пасялішся ў маёнтку Сербянішкі. У лютым-красавіку 1863 года паміж Лідаю і Мерачам дзейнічаў атрад Л.Нарбута.

Калі пачалося рыхтавацца раўстанне, Нарбут звязаўся з каліноўскім, бываў на канспіратыўных сходах у Лідзе. 13 лютага загадам Віленскага рэвалюцыйнага камітэта ён быў назначаны вайсковым начальнікам Лідскага павета. Ён адным з першых арганізаваў партызанскі атрад на Беларусі.

За амаль чатыры месяцы існавання атрад нарбута ўдзельнічаў у шэрагу баёў і сутычак. Хутка атрад Нарбута аказаўся ў Радуснкім прыходзе паміж мястэчкамі Заблоць і Нача. Для разгрому атрад Нарбута ў Гродна была складзена асобая частка: атрад палкоўніка Вернера. 

30 красавіка Віленскі паўстанцкі камітэт прысудзіў нарбуту званне палкоўніка паўстанцкіх войск. 

Апошні бой Нарбута адбыўся кала возера Полясы. Нарбут не чакаў праціўніка, і яго байцы практыкаваліся ў стральбе. У выніку бою было забіта 13 паўстанцаў, у палон трапіла 6 чалавек. Сярод забітых – памочнік Нарбута Л.Красінскі і сам Людвік. Нарбута паранілі тройчы. Паплечнікі неслі яго на руках, каб схавацца ў лесе, але смяротная куля трапіла ў шыю.

Забітых паўстанцаў прывезлі ў Дубіцкі касцёл, адпелі і пахавалі паблізу ў брацкай магіле, але хутка зруйнавалі яе з зямлёю.

